Dechrau cerdd ar ddull ymddiddan rhwng y meddw a’i gydwybod cyn myned i’r farn bob yn ail bennill, ar Gonsêt Gwŷr Dyfi.

1.
Y Meddwyn
Ow! gwrando, Cydwybod, gŵyn ormod gen-i,

Gwahoddiad yn fore i ryw siwrne ges i;

I fynd i le dierth rwy’n ddinerth o ddyn;

A ddoi di yn ffrind imi, da heini, dy hun?

2.
Cydwybod
Pa le mae’r cymdeithion pur fwynion a fu?

Roedd gennyt yn d’amser gryn lawer o lu;

Godineb a Medd-dod sy’n dyfod bob dydd

I’th galon i’r dafarn yn gadarn heb gudd.

3.
Y Meddwyn
Fe ddarfu imi ymadel yn ddirgel â’r ddau,

Yr ydw-i ’n ddigyffro yn llunio gwellhau;

Ond cefes ryw rybudd, ni wn beunydd gan bwy,

Nid allaf yr awron mo’r aros dim hwy.

4.
Cydwybod
Y gŵr a ddirmygest neu sethrest yn sarn

Sy i’th alw’n o fanwl i fyned i’r farn;

Mae arnat gryn gyfri’ am ddireidi yn ddi-ras,

Ti fuost ragrithiol, anweddol iawn was.

5.
Y Meddwyn
Yrŵan, Cydwybod, rwy’n gwybod y gwir

Mai Barnwr tragwyddol naturiol pob tir;

Tyrd gyda m’fi i’w olwg, ertolwg i ti,

A bydd yn beth swcwr a mwynwr i mi.

6.
Cydwybod
Dof gyda th’di yn amlwg i’r golwg ar gais

O flaen yr Hollalluog yn llidiog fy llais,

A’m llyfre yn agored, yn danbed eu dysg,

Ni ddaw ond rhai cyfion da eu moddion i’w mysg.

7.
Y Meddwyn
Na fydd ddim i’m herbyn ar ddygyn awr ddu

A chymin yn f’amser o fwynder a fu;

Ni’m gwelwyd ar gyhoedd mewn lleoedd na llan

Na bydde Gydwybod air hynod i’m rhan.

8.
Cydwybod
Pan fait efo’r meddwon, mae digon o dyst,

A’r wraig a’r plant gartre’ a’u penne wrth y pyst

Yn noeth ac yn newynog ddigefnog, mi ’gwn,

Tro pur ddigydwybod, wedd hynod, oedd hwn.

9.
Y Meddwyn
Mi fûm cyn ofered, rwy’n gweled y gwall,

A llawer un foddion o ddynion oedd ddall;

Mi droesum ers dyddie, ddawn die, yn ddyn da,

I’r dafarn ddu ffyrnig, nod eiddig, nid a’.

10.
Cydwybod
Pan lithrodd y power a’r llawnder yn llai

Ti welest, ddyn trwstan, do, ’n fuan dy fai;

Pocede aeth yn weigion—on’d creulon yw’r cri?—

Yn fwrn ar dafarne er ys dyddie yr est ti. 

11.
Y Meddwyn
Gobeithio, Cydwybod, mae’n ddiwrnod go ddu

I fynd o flaen yr Arglwydd, Oen, Llywydd pob llu,

Y byddi’n heddychol, iaith weddol, (’th was;

Na fwrw fi i’r gelyn, ŵr cyndyn, air cas.

12.
Cydwybod
Rhoist flode d’amsere mewn gradde rhy groes

Heb gofio am Gydwybod un diwrnod yn d’oes,

Ond meddwi hyd dafarne, rhyw droee rhy drist,

Heb ofyn trugaredd yn groywedd i Grist.

13.
Y Meddwyn
Yn feddw pan fyddwn mi gofiwn yn gu

Am Dduw bendigedig yn Feddyg a fu;

Nid awydd (rwy’n gwybod) i fedd-dod neu fael

Ond dilyn cwmpeini, gair heini, gwŷr hael.

14.
Cydwybod
Gwych gan y Cythrel, air tawel ŵr tyn,

Dy glywed yn feddw yn galw ar Dduw gwyn;

Y fo yn cael yr addoliad neu’r taliad gen-ti

O flaen Duw trugarog sy Eneiniog i ni.

15.
Y Meddwyn
Gwario o ran pleser trwy fwynder a fu

A dilyn yn f’amser gryn lawer o lu

Ac yfed yn llawen heb gynnen neu gas

Heb un dyn yn hoffi direidi di-ras.

16.
Cydwybod
Cofia Felsasar anfoddgar a fu

Yn frenin galluog—on’d enwog ei dŷ?

Wrth yfed gwin melys yr hwylus ŵr hael

A bwysed mewn clorian, bu fechan ei fael.

17.
Y Meddwyn
Os gelli, Cydwybod ddawn hynod, ddwyn hyn

O feie yn guddiedig neu sarrug fodd syn!

Na chofia i’r Goruchaf mo’r gwaethaf air gwir,

Mae ’nghalon o ddifri’ ymron torri ar y tir.

18.
Cydwybod
Mae’n cofio’r holl lyfe er ys dyddie roist ti

A’r holl eirie gweigion, bydd greulon dy gri;

Cei farn yn ddiduedd neu bruddedd mewn braw

A hyn a fo uniondeb yn d’wyneb y daw.

19.
Y Meddwyn
Ni fûm-i bechadur air amhur erioed

A fai didrugaredd amhuredd i’m hoed;

Rhyw aros ac yfed y llymed yn llawn

A chlod gan bob dynion yn gyfion a gawn.

20.
Cydwybod
Drws llydan i bechod yw’r medd-dod air mwyn,

Lle i ddechre pob undeb godineb ar dwyn;

Lladd d’enaid yn feddw ( chwrw wrth dy chwant,

Rhoi’r wraig mewn mawr drymder a blinder i blant.

21.
Y Meddwyn
Oes modd i gael cymod am ddiwrnod neu ddau

Tra byddw-i ’n ymdrwsio ac yn llunio gwellhau?

Ac yno mewn munud rwy’n dwedyd y do’

Â’m cyfri’ yn o ddichlyn i Frenin y fro.

22.
Cydwybod
Fe ddarfu am y dyddie i ddedwyddol wellhau,

Mi fûm i’th rybuddio ond rwy’n cofio it nac(u;

Pan fyddwn yn crefu i ti nesu ata’ yn ôl

Fy nghyngor bob munud un ffunud oedd ffôl.

23.
Y Meddwyn
Rwy’n ofni fy meie yn rhyw fodde rhy fawr

I fynd at Ben-twysog galluog pob llawr;

Ow! dadle, Cydwybod, am gymod un gair

Pan fyddw-i o flaen dwyfron, dda moddion, Mab Mair.

24.
Cydwybod
Ni wiw inni ymddadlu neu daeru o flaen Duw,

Mae’n Farnwr tragwyddol neu rasol ei ryw;

O eisie yn amserol droi yn ôl o’r hen nyth

Ti gei’n ôl dy haeddiant yn feddiant am fyth.

25.
Y Meddwyn
Petasit yn dwedyd ryw funud yn faith

Pan oeddwn yn ifanc yn ofer fy iaith

Y buase raid imi roi cyfri’ heb nac(u,

Nid aethwn at fedd-dod na diwrnod na dau.

26.
Cydwybod
Mi fûm wrth hir grefu yn dy dynnu bob dydd

I ddrws y wir eglwys tra pharchus trwy ffydd;

Os gwelit gwmpeini, rhyw ffansi rhy ffôl,

Ti droit yn o gadarn i’r dafarn yn d’ôl.

27.
Y Meddwyn
Rwy’n gweled llu’r Twysog galluog mewn llwydd,

Yrŵan pe gallwn ymguddiwn o’u gŵydd;

Rwy’n deall fy muchedd mai ffiedd fu’r ffair,

Ni fedra-i mo’r rhoddi (mi wn) gyfri’ am un gair.

28.
Cydwybod
Cei glywed yn ole dy feie yn y farn

Heb undyn trwy’r hollfyd a gyfyd yn garn,

A llawer heb nidro yn edrych yn brudd

O eisie Cydwybod cyn dyfod o’r dydd.

29.
Y Meddwyn
Considred pob dynion yn feddwon a fu

Rhaid mynd i’r farn hynod, mae’n ddiwrnod go ddu;

Y fi sydd yn myned a’m llyged yn lli’,

Duw, dyro drugaredd, air mwynedd, i mi.

30.
Cydwybod
Y dyn ar bob munud o’i fywyd a fydd

Heb gofio Cydwybod tra pharod ei ffydd,

Pan ddelo barn weddedd yn bruddedd mewn braw

Y finne yn ei erbyn yn ddygyn a ddaw.

Dechray Cerydd ar ddull ymddidd an Rhwng ymeddw ai gydwybod Cun myned ir farn Bob yn Ail penill ar gorset gwyr Dyfi.

1.
Meddwyn

Ow gwrando cydwybod gwyn ormod gan i

Gwahoddiad yn fore i Ruw siwrne g’es i

I fynd i le dierth Rwi ’n ddi nerth o ddyn,

A ddoi di’n ffrynd imi da heini dy hûn.

2.
Cydwybod

Pa le mae’r Cymdeithion pur fwynion a fu,

Roedd genit yn d’ amser grun Lawer o lu,

Godineb a meddwdod fu’n dyfod Bob dydd,

Ith galon ir dafarn yn gadarn heb gudd.

3.
Meddw.

Fe ddarfu imi ymadel yn ddirgel ar ddau

Yr ydw’n ddigyffro yn llinio gwellhau,

Ond cefes Ruw Rybydd ni wn Beunudd gan Bwy

Nid allaf yr owran mor Aros dim hwy.

4.
Cyd.

Dy  gŵr a ddirmygest ne sethrest yn sarn,

Su ith Alw’n o fanwl i fyned ir sarn,

Mae arnat grun gyfri am ddyreidi’n ddi Râs,

Fi fuost Ragrithiol Anweddol iawn was.

5.
Medd.

Yr owan cydwybod Rwi’n gwybod y gwir

Mae Barnwr Tragwyddol natiriol pob Tir,

Turd guda ’m fi uw olwg er Tolwg iti,

A Budd yn Beth swccwr a’mwynwr imi.

6.
Cyd.

Dof guda ’th di yn Amlwg ir golwg ar gais,

O flaen’r holl Alluog yn llidiog fy llais,

Am llyfre yn Agored yn danbed i dysg,

Ni ddaw ond rhai Cyfion dda i moddion uw musg

7.
Medd.

Na fudd ddim im herbyn ar ddygun awr ddu

A chimin yn famser o fwynder a fu,

Nim gwelwyd ar gyhoedd mewn lleoedd na llan

Na Bydde gydwybod Air hynod im Rhann.

8.
Cyd.

Pan feit efo’r meddwon mae digon o Dyst,

Ar wraig ar plant gartre ai pene wrth y pust,

yn noeth ag yn newnog ddi gefnog mi gwn,

Tro pur ddi gydwybod wedd hynod oedd hwn.

9.
Medd.

Mi fum Cun ofered Rwi ’n gweled y gwall,

A llawer un foddion o ddynion oedd ddall,

Mi droesim ers dyddie ddawn die ’n ddyn da,

Ir dafarn ddu ffyrnig nôd eiddig nid â.

10.
Cyd.

Pan Lithrodd y power ar llownder yn llai,

Ti welest ddyn Trwstan do ’n fuan dy fai,

Pocede Aeth yn weigion ond Creylon iw’r Cri,

Yn fwrn ar dafarne erus dyddie yr eist i. 

11.
Medd.

Gobeithio Cydwybod mae’n ddiwrnod go ddu

I fynd o flan yr Arglwydd oen llowydd pob llu,

Y Byddi’n heddychol Jaith weddol ath was,

Na fwrw fi ir gelyn wr Cyndyn air Câs.

12.
Cyd.

Rhoist flode dy Amsere mewn gradde Rhu groes

Heb gofio am gydwybod un Diwrnod yn d oes

Ond meddwi hyd Tafarne Rhuw droue Rhu drist

Heb ofyn Trugaredd yn groewedd i grist.

13.
Medd.

Yn feddw pan fyddwn mi gofiwn yn gu,

Am Dduw Bendigedig yn feddig a fu,

Nid Awydd Rwi’n gwybod i fedd dod ne fael

Ond dilin Cwmpeini gair heini gwur hael.

14.
Cyd.

Gwuch gan y Cythrel air Tawel wr Tun,

Dy glowed yn feddw yn galw ar Dduw gwun,

Y fo’n cael ’r Addoliad ne ’r Taliad gunt i,

O flaen Duw Trugarog su eneiniog ini.

15.
Medd.

Gwario o Ran pleser Trwy fwynder a fu,

A dilin yn f Amser grun lawer o lu,

Ag yfed yn llawen heb gynen ne gâs,

Heb un dyn yn hoffi dyreidi di Râs.

16.
Cyd.

Cofia Felsastar an foddgar a fu,

Yn frenin galluog ond enfog i dy,

Wrth yfed gwin melys yr hwylus wr hael,

A Bwysed mewn Clorian Bu fechan i fael.

17.
Medd.

Os gelli cydwybod ddawn hynod ddwyn hynn

O feie’n giddiedig neu farig fodd sunn,

Na chofia ir goruchaf mor gwaethaf air gwir,

Mae nghalon o ddifri ymron Torri ar y Tir.

18.
Cyd.

Mae’n cofio’r holl Lyfe erys dyddie Roist i,

Ar holl eirie gweigion Budd greylon dy gri,

Cei farn yn ddi duedd ne Brudded mewn Braw,

A hyn a fo uniondeb yn dwyneb y daw.

19.
Medd.

Ni fum i Bechadur Air Amur erioed,

O fai di drugaredd am hyredd im hoed,

Rhuw aros ag yfed y llymed yn llawn,

A chlod gan Bob dynion yn gyfion a gawn.

20.
Cyd.

Drws llydan i Bechod uw’r medd dod air mwyn

Lle i ddechre pob undeb godineb ar dwyn.

Lladd d Enaid yn feddw a chwrw wrth dy chwant

Rhoi’r wraig mewn mawr drymder a Blinder i blant.

21.
Medd. 

Oes modd i gael cymmod am ddiwrnod ne ddau

Tra bothw yn ymdrwsio ag yn llinio gwell hau,

Ag yno mewn munud Rwi’n deudud y Do,

Am Cyfri ’n o ddichlin i frenin y fro.

22.
Cyd.

Fe ddarfu am ydyddie i ddedwddol wellhau,

Mi fum ith Rybyddio ond Rwi’n cofio it naccau,

Pan fyddwn yn crefu iti nesu ata yn ol,

Fy nghyngor Bob munud un ffunud oedd ffôl.

23.
Medd.

Rwi’n ofni fy meie’n Rhuw fodde rhu fawr,

i fynd at Ben Twysog galluog pob llawr,

Ow dadle cydwybod am gymod un gair,

Pan fothw oflaen dwyfron dda moddion mab mair.

24.
Cyd.

Ni wiw ini ymddadlu ne deuru oflaen Duw,

Mae’n farnwr Tragwyddol ne Rasol i Ruw,

O eisie’n Amserol droi’n ol or hen nuth,

Ti gei ’n ol dy haeddiant yn feddiant am fyth.

25.
Medd. 

Py dasit yn deudyd Ruw funud yn faith,

Panoeddwn yn ifangc yn ofer fy Jaith,

Y Base Raid imi Roi Cyfri heb naccau,

Nid Aethwn at fedd dod na diwrnod na dau.

26.
Cyd.

Mi fum wrth hir grefu yn dy dynnu Bob dydd

I ddrws y wir eglwys Tra ffarchus Trwy ffydd,

Os gwelit gwmpeini Rhuw ffansi Rhu ffôl,

Ti droit yn o gadarn ir dafarn yn d ôl.

27.
Medd.

Rwi’n gweled llu’r Twysog galluog mewn llwydd

Yr owan py gallwn ym giddiwn oi gwydd,

Yr wi ’n dealld fy muchedd mae ffiedd fu’r ffair,

Ni fedra i mor Rhoddi mi wn gyfri am un gair.

28.
Cyd.

Cei glowed yn ole dy feie yn y farn,

Heb un dyn Trwy’r holl fyd a gyfud yn garn,

A llawer neb nidro yn edrach yn Brudd,

O eisie Cydwybod Cun dyfod or dydd.

29.
Medd.

Considred pob dynion yn feddwo’n a fu,

Rhaid mund ir farn hynod mae’n ddiwrnod go ddu

Y fi sudd yn myned am llyged yn lli,

Duw doro drugaredd air mwynedd imi.

30.
Cyd.

Y dyn ar Bob munud oi fowyd a fydd,

Heb gofio cydwybod Tra ffarod i ffydd,

Pan ddelo Barn weddedd yn Bruddedd mewn braw

Y fine yn i erbyn yn ddygyn a ddaw.

Hugh Jones Llangwm ai Cant
Teitl yr wynebddalen

Yn Gyntaf. Dechrau Cerdd ar ddull ymddiddan Rhwng y meddw ai gydwybod Cun myned ir farn Bob yn Ail penill ar Gonset gwyr dyfi. 

Y testun

Argraffwyd yn yr Amwythig tros Evan Ellis. Nid oes dyddiad ar yr wynebddalen.

